
Forlenging av Kommunedelplan for idrett, friluftsliv og fysisk aktivitet 2008-2019 ut 2023. 

Rådmannen sitt framlegg til vedtak:
Kommunedelplan for idrett, friluftsliv og fysisk aktivitet 2008-2019 vert vedteke forlenga ut 2023. 

Formannskapet - 068/22

FS - behandling:
AVRØYSTING:
Rådmannen sitt framlegg vart samrøyestes vedteke

FS - vedtak:
Kommunedelplan for idrett, friluftsliv og fysisk aktivitet 2008-2019 vert vedteke forlenga ut 2023. 

Heradsstyret - 068/22

HS - behandling:
Framlegg og votering kjem fram av voteringsprotokoll som ligg ved nedst i møteprotokollen

HS - vedtak:
Kommunedelplan for idrett, friluftsliv og fysisk aktivitet 2008-2019 vert vedteke forlenga ut 2023. 

Saksopplysningar:
Saksopplysningar: 
Viser til Løypemelding KDP Idrett og fysisk aktivitet i FS møte 23/3 22 og HS møte 6/4 22 om Status 
ihht framdriftsplan:» Vi held per i dag framdriftsplanen, der ein ser for seg vedtak på siste HS-møte 
før jul 22. Det er små marginar, og vi ser at det skal lite til før vi blir forsinka. Vi ber difor HS-styret 
vere førebudd på at eksisterande plan kan måtte bli forlenga i fb rullering av handlingsprogrammet 
for tildeling av spelemidlar for 2023.» 

Uføreseielege oppgåver, som blant anna handtering av flyktningar frå Ukraina, har ført til at arbeid 
med KDP har blitt forskyvd. Det er ikkje kapasitet for arbeidsgruppa til at planen vert vedteke i 
desember 2022. 



Bakgrunn
Osterøy kommune sin kommunedelplan for idrett, friluftsliv og fysisk aktivitet gjekk ut i 2019 og må 
forlengast ut 2023 for at Osterøy kommune sine lag og organisasjonar skal kunne bli tildelt 
spelemidlar i 2023. Det er krav om gyldig KDP for det året spelemidlane vert tildelt. 

Vurdering
Rådmannen vurderer at det er naudsynt å forlenge Kommunedelplan for idrett, friluftsliv og fysisk 
aktivitet 2008-2019 ut 2023 då kapasitetsutfordringar i administrasjonen har ført til at framdrifta 
ikkje er i tråd med planprogrammet, sjå figur 1 under. 

Figur 1 - Framdriftsplan i vedteke planprogram for pågåande arbeid med Kommunedelplan for idrett 
og fysisk aktivitet

Arbeidsgruppa tek sikte på at pågåande rullering av KDP idrett og friluftsliv vert klar til politisk 
handsaming ila hausten 2022, med endeleg vedtak før sommaren 2023. 

Folkehelse
Forlenging av KDP er naudsynt ved tildeling av spelemidlar for 2023. Pågåande arbeid med KDP har 
fokus på korleis vi skal leggje til rette for å få betre folkehelse i Osterøy kommune. 

Miljø
Planen legg opp til at aktivitetar knytt til idrett, friluftsliv og fysisk aktivitet skal vere i samsvar med 
overordna miljøkrav. 

Økonomi
Osterøy kommune gjev årleg drift- og vedlikehaldsmidlar til anlegg. Det er krav til å ha ein gyldig KDP 
for å få støtte til spelemidlar. 

Konklusjon
Rådmannen tilrår på bakgrunn av dette, at Kommunedelplan for idrett, friluftsliv og fysisk aktivitet  
2008-2019 vert forlenga ut 2023. 

